
Татарстан Республикасы Министрлар 

Кабинетының «Татарстан Республи-

касында җитештерелә торган 

продукцияне базарларга чыгару 

белән идарә итү системасында 

катнашучылар хезмәттәшлеге 

регламентын раслау турында» 2019 

ел, 4 май, 377 нче карарына 

үзгәрешләр кертү хакында 

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Татарстан Республи-

касында җитештерелә торган продукцияне базарларга чыгару белән идарә итү 

системасында катнашучылар хезмәттәшлеге регламентын раслау турында» 2019 ел, 

4 май, 377 нче карарына түбәндәге үзгәрешләрне кертергә: 

3 пунктта «оештыру һәм» сүзләрен төшереп калдырырга; 

4 пунктта: 

беренче абзацта «республика тарафыннан сатып алына торган»  сүзләреннән 

соң «тәкъдим итәргә» сүзен өстәргә; 

икенче абзацта «функцияләре» сүзен «электрон ресурс» сүзләренә 

алмаштырырга; 

5 пунктны түбәндәге редакциядә бәян итәргә: 

«5. Татарстан Республикасы Җир һәм мөлкәт мөнәсәбәтләре министрлыгына 

дәүләт катнашындагы оешмаларның (Татарстан Республикасы дәүләт унитар 

предприятиеләренең һәм устав капиталында Татарстан Республикасы өлеше булган 

акционерлар җәмгыятьләренең) Агрегатордан файдалануы турындагы йөкләмәне 

ирештерергә.»; 

7 пунктның дүртенче абзацында «Системада» сүзен төшереп калдырырга; 

әлеге карар белән расланган Татарстан Республикасында җитештерелә торган 

продукцияне базарларга чыгару белән идарә итү системасында катнашучылар 

хезмәттәшлеге регламентында: 

2.1 пунктны түбәндәге редакциядә бәян итәргә: 

«2.1. «Биржа мәйданчыгы» функцияләре агрегаторы (алга таба – Система 

Агрегаторы) – сатып алу модулен, исәпкә алу ресурсларын, аналитик, мәгълүмати 

һәм башка ресурсларны, Татарстан Республикасының күзәтелә торган базарларында 

җитештерелә һәм кулланыла торган продукция реестрларын, җитештерү күләмнәре, 

товарлар сатып алу, эшләр башкару һәм хезмәт күрсәтүләр номенклатурасы һәм 

күләмнәре турындагы мәгълүматларны үз эченә ала торган һәм тәртипкә салынган 

мәгълүмат системасы. Агрегаторның «Интернет» мәгълүмат-телекоммуникация 

челтәрендәге электрон адресы – bp.zakazrf.ru.»; 

2.3 пунктны түбәндәге редакциядә бәян итәргә: 

«2.3. Мәгълүматлар базасы – товар җитештерүчеләрнең, чимал, материаллар 

һәм комплектлау әйберләре белән тәэмин итүчеләрнең продукцияләре 

номенклатурасы, контрагентлары һәм кооперация элемтәләре яктылыгында күзәтелә 

торган куллану базарларында продукцияләр сатып алу һәм сату күләмнәре турында 

структурлаштырылган мәгълүматлар. 

2.6 пунктны түбәндәге редакциядә бәян итәргә: 

«2.6. Системада катнашучылар – идарә итү карарларын формалаштыручы һәм 

кабул итүче, шулай ук мәгълүмат белән тәэмин итүче һәм аны кулланучы 

субъектлар, аның составына түбәндәгеләр керә: Система яраштыручысы, Система 

администраторы, Татарстан Республикасы дәүләт хакимияте башкарма органнары, 

Татарстан Республикасындагы муниципаль берәмлекләрнең җирле үзидарә 

органнары (алга таба – җирле үзидарә органнары). 

3.1 пунктта: 

икенче абзацта «оештыруны һәм» сүзләрен төшереп калдырырга; 

3.1.1 пунктчада: 

«Мәгълүмат» сүзен «Мәгълүматлар базасы» сүзләренә алмаштырырга; 

«җитештерүне локальләштерү мөмкинлеген» сүзләрен «республикада 

җитештерүне локальләштерүнең максатчанлыгы» сүзләренә алмаштырырга; 

3.2 пунктта: 

3.2.1 пунктчада «Басылып чыккан Мәгълүматка Атналык режимда анализ» 

сүзләрен «Агрегаторда автомат рәвештә басылып чыккан Мәгълүматлар базасы 

анализы» сүзләренә алмаштырырга;  

3.2.2 пунктчада «Системада катнашучылар тарафыннан җибәрелә торган 

Мәгълүматны» сүзләрен «Мәгълүматлар базасы;» сүзләренә алмаштырырга; 

3.2.3 пунктчаны түбәндәге редакциядә бәян итәргә: 

«3.2.3. Ай саен Система администраторы ресурсларында басылып чыккан 

Татарстан Республикасында җитештерелә торган продукция күләмнәре турында, 

Татарстан Республикасы оешмалары һәм Россия Федерациясенең башка 

субъектлары тарафыннан сатыла һәм сатып алына торган продукция динамикасы 

турында, Татарстан Республикасында теркәлмәгән товар позицияләре турында 

аналитик хисаплар (бу хасапларга бәя параметрларын да кертеп) төзи һәм аларны 

Система яраштыручысына кертә, шулай ук әлеге мәгълүматны электрон 

мәгълүматлар базасын (ул архив мәгълүматларын алып баруны һәм эзләүне күздә 

тота) формалаштыру һәм актуаль хәлдә тоту өчен Татарстан Республикасының 

Социаль-икътисадый мониторинг комитетына җибәрә; 

3.2.4 пунктчада «җибәрә» сүзе алдыннан «кирәк булганда» сүзләрен өстәргә; 

3.2.7 пунктчаны түбәндәге редакциядә бәян итәргә: 

«3.2.7. Система администраторы тарафыннан Агрегатор ресурсларын 

тулыландыру һәм файдалану турында адреслы мәгълүмат әзерли һәм аларны баланс 

комиссияләрен үткәрү өчен материаллар составына кертә;»; 

түбәндәге эчтәлекле 3.2.8 пунктча өстәргә: 

«3.2.8. Система Координаторы белән килешенеп, ай саен таблица формасында 

Агрегатор ресурсында Татарстан Республикасында сатып алына торган продукция 

турында аналитик хисаплар, инвестицион уемнар турында мәгълүмат урнаштыра..»; 

3.3 пунктта: 

3.3.1 пунктчаны түбәндәге редакциядә бәян итәргә: 

«3.3.1. «Дәүләт ихтыяҗларын һәм муниципаль ихтыяҗларны тәэмин итү өчен 

товарлар сатып алу, эшләр башкару, хезмәт күрсәтүләр өлкәсендә контракт 

системасы турында» 2013 елның 5 апрелендәге 44-ФЗ номерлы Федераль законның 

93 статьясындагы 1 өлешнең 4 һәм 5 нче пунктлары нигезендә сатып алуларны 

гамәлгә ашырганда Агрегатор системасын куллануны тәэмин итә;»; 

3.3.2 пунктча үз көчен югалткан дип танырга; 

3.3.3 пунктчаны түбәндәге редакциядә бәян итәргә: 

«3.3.3. Буш инвестиция урыннары турындагы, Татарстан Республикасы 

территориясендә җитештерүне локальләштерү турындагы, шулай ук җитештерелә 

торган продукция күләмнәрен аны куллану базарлары сыйдырышлыгына карап 

арттыру турындагы мәгълүмат нигезендә тәкъдимнәр формалаштыра;»; 

3.3.4 пунктчада «эшчәнлек» сүзен «сатып алулар» сүзенә алмаштырырга. 

 

 

 

 

Татарстан Республикасы 

Премьер-министры          

вазыйфаларын башкаручы       Р.К.Нигъмәтуллин 

 


